
BENGKEL PELAPORAN PROJEK KOMUNITI, PENCAPAIAN
BINTANG DAN INOVASI DALAM SISTEM PRIMe

Pada 23 Mei 2025, Unit Jaringan Industri, Komuniti
dan Alumni (ICAN) serta Pusat Perniagaan Inovasi
dan Pengkomersilan Teknologi (BITCOM), UiTM
Cawangan Sarawak, Kampus Mukah, telah berjaya
menganjurkan Bengkel Pelaporan Projek Komuniti,
Pencapaian Bintang dan Inovasi dalam Sistem
PRIMe. Bengkel ini disertai oleh pensyarah UiTM
Cawangan Sarawak Kampus Mukah. 

Tujuan bengkel ini adalah untuk memberi
pendedahan kepada peserta mengenai proses dan
kepentingan pelaporan projek komuniti melalui
sistem dalaman UiTM, PRIMe, serta membimbing
mereka secara praktikal dalam penyediaan laporan
projek melalui PRIMe Star Rating.

Slot kedua diteruskan dengan pembentangan oleh
Dr. Sharifah Raina binti Manaf, Penyelaras BITCOM
Kampus Mukah, yang menjelaskan tatacara
pengisian borang pendaftaran hak cipta dalam
sistem PRIMe. Slot ketiga pula disampaikan oleh
penceramah jemputan khas, Puan Lenny Yusrina
Binti Bujang Khedif, Penyelaras Jaringan Komuniti
UiTM Cawangan Sarawak Kampus Samarahan, yang
berkongsi tentang penyediaan laporan projek
komuniti melalui sistem PRIMe. 

Selain itu, bengkel ini turut memperkenalkan konsep
inovasi dan pengkomersialan hasil penyelidikan
akademik. Para peserta juga diberi penerangan
berkenaan tatacara pengisian borang pendaftaran
inovasi dan pengkomersialan melalui sistem PRIMe. 

Bengkel ini dijalankan dalam dua sesi yang
merangkumi empat slot. Sesi pagi dimulakan
dengan slot pertama, iaitu ceramah oleh Ts. Dr.
Mohamad Izwan bin Ismail, Penyelaras RMU UiTM
Cawangan Sarawak Kampus Mukah mengenai
inovasi dan pengkomersialan hasil penyelidikan
akademik. 

Sesi petang diteruskan dengan slot keempat, iaitu
sesi praktikal (hands-on) yang turut dikendalikan
oleh Puan Lenny Yusrina. Dalam sesi ini, para peserta
menerima bimbingan secara langsung dalam
penyediaan laporan projek komuniti menggunakan
sistem PRIMe Star Rating. 

Adalah diharapkan melalui penganjuran bengkel ini,
para pensyarah akan lebih proaktif melibatkan diri
dalam projek komuniti, inovasi dan
pengkomersialan, sekali gus menyumbang kepada
pencapaian Petunjuk Prestasi Utama (KPI) universiti.
Selain itu, dengan bimbingan yang diberikan
semasa bengkel, para pensyarah akan lebih mahir
menggunakan sistem PRIMe untuk membuat
laporan projek komuniti dan inovasi.

